Նախագիծ
-------------------
Արձանագրային



«Կուտակային  կենսաթոշակների  մասին» Հայաստանի Հանրապետության  օրենքում  փոփոխություններ  կատարելու  մասին»  Հայաստանի Հանրապետության օրենքի նախագծի վերաբերյալ Հայաստանի Հանրապետության կառավարության եզրակացության նախագծի մասին
--------------------------------------------------------------------------------

Հավանություն տալ «Կուտակային կենսաթոշակների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային Ժողով: 


										           Վ. Գաբրիելյան 






Ամալյա Ենգոյան     -------------------------- «       » նոյեմբերի 2012 թ.
Աստղիկ Միրզախանյան -------------------- «       » նոյեմբերի 2012 թ.
Վիգեն Կտիկյան------------------------------- «       » նոյեմբերի 2012 թ.
Արթուր Սարգսյան ---------------------------- «       » նոյեմբերի 2012 թ.
ՆԱԽԱԳԻԾ

  






   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                        ԱԶԳԱՅԻՆ   ԺՈՂՈՎԻ   ՆԱԽԱԳԱՀ
							  պարոն ՀՈՎԻԿ ԱԲՐԱՀԱՄՅԱՆԻՆ 


Հարգելի պարոն Աբրահամյան

Հայաստանի Հանրապետության կառավարությունը  Հայաստանի Հանրապետության Ազգային ժողովի պատգամավոր Հրանտ Բագրատյանի` օրենսդրական նախաձեռնության կարգով ներկայացրած «Կուտակային կենսաթոշակների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի (Պ-147-13.11.2012-ՍՀ-010/0) վերաբերյալ սկզբունքային առարկություն չունի: 
Կից ներկայացվող փաստաթղթերում տրվում է օրենքի նախագծի կարգավորման ազդեցության գնահատականը:


Հարգանքով`                       					ՏԻԳՐԱՆ ՍԱՐԳՍՅԱՆ









ՆԱԽԱԳԻԾ
Պ-147-13.11.2012-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ԿՈՒՏԱԿԱՅԻՆ ԿԵՆՍԱԹՈՇԱԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. Սույն օրենքը կարգավորում է կենսաթոշակային ֆոնդերի կառավարիչների կանոնադրական կապիտալի մեծությունը: 
Հոդված 2. Հայաստանի Հանրապետության «Կուտակային կենսաթոշակների մասին» օրենքի Հոդված 30-ում «հինգ հարյուր» եւ «երկու հարյուր» բառերը համապատասխանաբար փոխարինել «հարյուր» եւ «հիսուն» բառերով: 
ՀԻՄՆԱՎՈՐՈՒՄ 
Հայաստանի Հանրապետության Կուտակային կենսաթոշակների մասին օրենքը ունի շատ վիճելի հոդվածներ: Դրանցից մեկն էլ հոդվածն 30-ն է՝ Կենսաթոշակային ֆոնդի կառավարչի կանոնադրական կապիտալի նվազագույն չափի վերաբերյալ: Վերջինիս համաձայն պարտադիր կենսաթոշակային ֆոնդերի կառավարիչների համար կանոնադրական կապիտալի նվազագույն շեմ է ճանաչվել հինգ հարյուր մլն դրամը, իսկ կամավոր կենսաթոշակային ֆոնդերի կառավարիչների համար՝ երկու հարյուր մլն դրամ սահմանը: Մեր ուսումնասիրությունները ցույց են տալիս, որ շատ ձեռնարկություններ, կազմակերպություններ, հաստատություններ, որոնք ունեն մի քանի հարյուրից մինչեւ մի քանի հազար աշխատակից կուզենային բացել այնպիսի հիմնադրամ, որը առավելագույնս կիրացներ նրանց կորպորատիվ շահը. մի քանի հազար աշխատող ունեցող համակարգը, ինչպես ցույց է տալիս արտասահմանի փորձը, ուզում է ձեւավորել մեկ միասնական ֆոնդ: Սա շահավետ է նաեւ հասարակության համար, քանի որ ստեղծվում են լրացուցիչ աշխատատեղեր: Սակայն հինգ հարյուր մլն դրամի շեմի առկայությունը գործնականում անհնարին է դարձնում փոքր բիզնեսի գործունեությունը ոլորտում: Նման մեծության կանոնադրական կապիտալ կարող են ձեւավորել նվազագույն թվով սուբյեկտներ, ինչի արդյունքում մեծ մասը ստիպված է լինելու դիմել իրենց կենսաթոշակային ֆոնդերի կառավարչի ծառայություններին: Ստացվելու է, որ ստեղծում են պետությանը հաճո մի քանի ֆոնդերից բաղկացած համակարգ, որտեղ մարդկանց նշանակումները լինելու են իշխանությունների՝ Կենտրոնական բանկի կողմից: Բացի այդ, օրենքում նման թվերով պահանջների առկայության դեպքում անհնարին է լինելու փոքր բիզնեսի մուտքը կենսաթոշակային ապահովագրական ոլորտ: 

ԿՈՒՏԱԿԱՅԻՆ ԿԵՆՍԱԹՈՇԱԿՆԵՐԻ ՄԱՍԻՆ
	 Հոդված 30. 
	Կենսաթոշակային ֆոնդի կառավարիչների կանոնադրական կապիտալը և դրան ներկայացվող պահանջները


 1. Կենսաթոշակային ֆոնդի կառավարչի կանոնադրական կապիտալի նվազագույն չափը սահմանվում է Կենտրոնական բանկի նորմատիվ իրավական ակտերով, որը չի կարող լինել հինգ հարյուր  հարյուր միլիոն դրամից պակաս` պարտադիր կենսաթոշակային ֆոնդերի կառավարիչների համար, և երկու հարյուր հիսուն միլիոն դրամից պակաս` կամավոր կենսաթոշակային ֆոնդերի կառավարիչների համար: 

